
				এই পৃষ্ঠাটোৰ বৈধকৰণ হৈছে
॥প্ৰগতিৰ গান॥
 




(৩)






বড়ো মণিপুৰী নেপালী বঙালী

ৰাভা মিকিৰ মুছলমান,

আহা পাঞ্জাৱী হিন্দুস্থানী

গাৰো খৃষ্টিয়ান

হিয়াৰ মৰম চেনেহ বিলাওঁ

গাওঁ মিলনৰ গান॥



০০০




পাহাৰ ভৈয়াম বাসী আমি

আদিম জনজাতি

বব্ৰুবাহন উলুপী দেশৰ

আমি মণিপুৰী

যুগ যুগ ধৰি সাৱটিছোঁ

এই দেশৰে মাটি

আমাৰ উদাৰ হিয়া প্ৰাণ

গাওঁ মিলনৰ গান॥



০০০




বঙ্গ আমাৰ বঙালী আমি

লুইতপৰীয়া হলোঁ আহি

নেপাল আমাৰ আমি নেপালী

লুইতপৰীয়া হলোঁ আহি

গঙ্গাতীৰৰ হিন্দুস্থানী

লুইতপৰীয়া হলোঁ আহি,

পশ্চিম দেশৰ বাসী আমি

মুছলিম আৰু মিছনাৰী

